
Niat Encik Noorhakim Abdul Ha-
lim mempertingkat kesedaran terha-
dap kemampanan sekitaran menjadi
pendorong utama baginya memula-
kan projek bertukar-tukar peralatan
dan perkakas sukan sebagai projek
tahun akhirnya.
Malah, beliau cuba menyuntik ele-

men yang lebih seronok seperti
mengadakan reruai pop-up dan per-
mainan interaktif dalamusahamena-
rik perhatian terhadap projek terse-
but.
Dinamakan SWap & Exchange,

projek yang merupakan sebahagian
projek program tahun akhir pengaji-
an Encik Noorhakim bagi Diploma

Pengurusan Sukan dan Kesihatan
(DSWM) di Politeknik Nanyang
(NYP) ini bertujuan memanjangkan
lagi jangka hayat peralatan sukan
yang tidak lagi digunakan.
Ketika ditemui baru-baru ini,Encik

Noorhakim, 25 tahun, menjelaskan
tujuan projek itu adalah untukmeng-
galak budaya pertukaran barangan
dalam kalangan pelajar, di mana me-
reka bolehmenderma dan kemudian
memilih peralatan sukan yang mere-
ka perlukan.
“Idea ini tercetus kerana ramai

orang membeli peralatan sukan un-
tukmemenuhi azamTahunBaru dan
sebagainya.Tapimereka hilangminat
apabilamendapati ia tidakmudah di-
lakukan secara konsisten.
“Akhirnya, peralatan itu terbeng-

kalai dan kebanyakan masih lagi da-
lamkeadaanhampir baru tetapi tidak

digunakan lagi. Kami hanya ingin
pastikan peralatan ini dapat dimanfa-
atkan oleh golongan yang memerlu-
kannya tanpa perlu beli yang baru,”
jelasnya.
Encik Noorhakim merupakan an-

tara kohort pertamaProgramKepim-
pinan Belia Untuk Kemampanan Se-
kitaran (YES)anjuranAgensiSekitar-
an Kebangsaan (NEA).
Program yang bertujuan membim-

bing pemimpin muda dalam bidang
kemampanan sekitaran itu dilancar-
kan pada September 2023.
Melalui inisiatif itu, NEA berharap

dapatmenyebarkanmesejkemampa-
nan 12 projek yang dijalankan kum-
pulan pertama yang terdiri daripada
26 pemimpin belia ini.
Dalam menjalankan projeknya di

NYP,EncikNoorhakim tidakmenafi-
kan pelbagai cabaran pada peringkat

awalprojek itukerana tidak ramaigo-
longan pelajar yang dapatmenderma
peralatan sukan yang dianggap agak
mahal.
Tumpuan beralih pula kepada go-

longan tenaga pensyarah yang mem-
punyai kaitan dengan rakan kongsi
industri yang dapat menderma pera-
latan sukan terpakai kepada projek
tersebut.
“Biarpun kami berjaya kumpulkan

peralatan terpakai seperti kasut su-
kan yang masih dalam keadaan baik,
bola dan sebagainya, cabaran selan-
jutnya adalah menarik perhatian go-
longan pelajar untuk menyertai pro-
ses kitar semula ini.
“Oleh itu, kami anjurkan reruai

pop-up dan kegiatan interaktif seper-
ti permainan kerana ramai belia mi-
nat dengan konsep thrifting atau ber-
jimat cermat ini. Jika mereka penuhi

matlamat permainan, mereka dapat
pilih daripada koleksi yang kami
kumpulkan.
“Pada mulanya, sambutan me-

mang lembab tapi lama-kelamaan
makin ramai yang datang ke reruai
kami.
“Dari situ, kami dapat tingkatkan

kesedaran tentang kemampanan dan
bina sebuah komuniti yang prihatin
di dalamkampusNYPsendiri,” jelas-
nya.
Menurut EncikNoorhakim lagi, se-

kitar 60 peratus daripada peralatan
sukan yang dikumpul itu dapat dikit-
ar semula sementara lagi 40 peratus
akan diambil alih oleh pasukan baru
untuk tahun selanjutnya.
Anak sulung dua beradik ini men-

jelaskankecenderungannya terhadap
isu kemampanan tercetus semasa di
maktab rendah sebelum melangkah
ke politeknik.
“Itu titik permulaanbagi sayamen-

dalami isu kemampanan, lebih-lebih

lagi apabila mendapat tahu tentang
pembaziran makanan dan pakaian
melalui konsep fast fashion atau bu-
sana dengan harga berpatutan yang
dihasilkan segera mengikut tuntutan
trend masa kini.
“Apabila di politeknik, saya berpe-

luang gabungkanminat ini denganbi-
dang sukan dan kesihatan yang saya
ceburi.
“Dalam kehidupan seharian, kita

sebagai individu boleh mainkan pe-
ranan.Langkah kecil seperti memati-
kan lampuyang tidakdigunakan, jika
dilakukan secara konsisten, akan
menjadi kebiasaan.
“Pada saya, ini juga satu tanggung-

jawab sebagai seorang Muslim untuk
memikirkan hubungan kita dengan
alam sekitar,” ujarnya lagi.

▶� Penulis ialah pensyarah media di
Politeknik Ngee Ann yang sedang
menjalani program pembelajaran
industri di Berita Harian.

Projek kitar semula alat sukan
bantu usaha kemampanan,

kurangkan pembaziran
Encik Noorhakim
Abdul Halim
(tengah) dan
rakan
sekumpulannya,
Cik Nur Nabila
Alesya Mohamad
Aszali (kanan),
serta Encik Abu
Bakar Mohd
Rafique, yang
mengambil alih
projek
menyampaikan
projek
kemampanan
mereka pada
majlis Agensi
Sekitaran
Kebangsaan
(NEA) baru-baru
ini. – Foto ihsan
NOORHAKIM
ABDUL HALIM

Penerbitan teater dwitahunan Persatuan Bahasa
danKebudayaanMelayu(Perbayu),UniversitiTek-
nologi Nanyang-Institut Pendidikan Nasional
(NTU-NIE),AwallahDondang,berjayamembawa
penontondalamperjalanannostalgiapenuhemosi.
Hampir 400 penonton menghadiri pementasan

pada14dan15JunlaluyangberjudulPasangSurut,
di TeaterGateway di JalanBukitMerah.
Iaberjayamenarikdanmembawapenontonda-

lam satu perjalanan bagimengimbau kembali me-
mori,pergolakanemosidanmeningkatkankeseda-
ran tentang kesedihanmasa silam.
Pengakhiran jalan cerita yang tergantung dan

tanpapenamatyangtetap,membukaruangperbin-
cangandalamkalanganpenontonuntukmembuat
andaian dan takrifan sendiri.
Dalam kehidupan, kita juga perlu membuat ke-

putusandalammengharungikedukaandenganso-
kongan orang sekeliling.
Perancangan dan latihan yang mengambil masa

berbulan-bulan lamanya, telahmembuahkan hasil
yang baik.
Semestinya banyak yang dapat dipelajari kami

sepasukan.
Cabarandari segi kesempitankewangandanke-

seimbangan antara pelajaran serta tanggungjawab
dalam Awallah Dondang adalah antara cabaran
terbesarbagimahasiswadanmahasiswiyangmen-
jayakan pementasan ini.
Walau bagaimanapun, pementasan Awallah

Dondangberjalandengan lancaruntuk tatapanse-
mua.
Para penonton juga dapat menggunakan reruai

fotodimanagambardanvideodiambiluntukdija-
dikan kenangan.
Ada jugayangmenulis notagalakanuntukpela-

kon dan anggota kumpulan Awallah Dondang di
reruai ucapan.
Kamiterharu,sangatgembiradanamatmenghar-

gaikehadiransemuayang telahmemeriahkanaca-
ra ini.

Sebarangmaklumbalasuntukpenambahbaikan
pementasanPasangSurutamatbermaknabagika-
midanjugabagipasukanseterusnyayangakanme-
neruskan tradisi seni siswa dan siswi ini.

▶� Penulis ialahmahasiswaNTUdan juga
penerbit AwallahDondang 2024.

‘Pasang Surut’ jaya papar pergolakan
emosi sambil kenang nostalgia

Pergolakan emosi dapat dirasakan dalam pementasan ‘Pasang Surut’ oleh siswa dan siswi daripada
Persatuan Bahasa dan Kebudayaan Melayu (Perbayu), Universiti Teknologi Nanyang-Institut Pendidikan
Nasional (NTU-NIE). – Foto PERBAYU, NTU-NIE

▶� AUNI ZAFIRAH TAUFEK

APA ADA DI KAMPUS?

KENAL-KENAL

▶� ILLYDEA ISHAK
illydea@sph.com.sg

Antara peralatan sukan yang dikumpul sepanjang projek ‘SWap & Exchange’. – Foto
NOORHAKIM ABDUL HALIM

Tak faham bahasa yang digunakan
generasi kini? Ruangan GenKini
Berita Harian mengajukan soalan

kepada ‘Tia dan Tio’.

Kali ini,merekamenjelaskanpenggunaan istilah
‘Gucci’ dan ‘stan’.

Perkataan: [Guc-ci]; kata sifat

Contoh: “Kasut kau memang ‘Gucci’. Aku pun
tak mampu beli.”

Ia bermaksud kaya dengan estetika fesyen.

Perkataan ini diambil sempena jenama mewah
Gucci yang diasaskan pereka fesyen dan usaha-
wan Italy, Guccio Gucci, pada 1921.

Perkataan: [stan]; kata nama

Contoh: “Kaunimemang ‘stan’ yang tak sudah-
sudah memuja Billie Eilish. Sampaikan sibuk nak
cari di hotel mana dia tinggal!”

Perkataan ‘stan’ bermaksud peminat gila yang
kemaruk dengan seseorang artis tetapi tidak sam-
pai membahayakan nyawa si artis.

Ia adalah gabungan perkataan ‘stalker’ dan
‘fan’.

TIA
TIO

Jika anda ada sebarang
soalan, ajukan kepada
haryani@sph.com.sg


